ДӘРІС САБАҚТАРНЫҢ ҚЫСҚАША МӘТІНІ

Дәріс № 1. Гуманитарлық білім жүйесіндегі этнологиялық зерттеулердің орны 

1. Пәнді оқыту мен оның  нысаны. 

2. Зерттеулердің әдістері. 

3. Этностарға байланысты негізгі теориялар мен оны талдау.     
1.Пәнді оқыту мен оның  нысаны

         Этностардың этногенезі, этникалық тарихы, олардың қызметіндегі өзектілік, этникалық мәселелердің талдануы, халықтардың антропофизикалық дамуы. Этнологияның әлеуметтік функциялары: ғылыми-танымдық, этностың өзін-өзі тану қызметі. Этникалық топтардың қызметі  мен әлеуметтік аспектісінің дамуы, олардың ұқсастықтары, өзіндік ұйымдастыру формалары, этникалық топтардың өзара байланыс типтері. Этникалық стереотиптердің қалыптасу, этникалық өзін-өзі тану мен бірегейлік мәселесі. Этнология терминдері. Шетелдік және отандық этнология ғылымдарының тарихы. “Volkerkunde» ғылыми бағытымен қалыптасқан Германиядағы халықтар туралы  ғылымдағы дәстүр. Ұлыбританиядағы ағылшын этнологиясының негізін салушылардың бірі Джеймс Фрезердің ғылыми айналымға енгізген әлеуметтік антропология құрамындағы халықтар. АҚШ-тағы физикалық антропология, нәсілдік және мәдени айырмашылықтарды зерттеудің негізін салушы Генри Льюс Морганның ізденістері. Россия мен Франциядағы халықтар туралы ғылымның деңгейі. Н.Н. Миклухо-Маклай, Г.Г. Шпет, В.В. Богораз және т.б. ғалымдардың ғылыми зерттеулері.   

2. Зерттеулердің әдістері

  Нақты объектіні (нысанды) барлық қолда бар білім көлемімен зерттеу. Этнологиялық зерттеу жұмыстары тәсілдерінің спецификасы. Этностарды қарастырудағы этнология ғалымдарының зерттеулері мен сипаттамалары, саяхатшылардың жазбалары, фольклорлық және көркемдік мәтіндер, этносоциологиялық және этнопсихологиялық зерттеулер, публицистикалық материалдар, ресми құжаттар, тарихи және қоғамдық саяси әдебиеттер және т.б. Сонымен қатар, этностарды зерттеу барысында қолданылатын басқа да тәсілдердің құндылығы. Мысалы, олармен тікелей қатынас кезінде кездесетін әртүрлі жағдайлар, пайымдаулар мен түрлі дәлелдер, әңгіме және талас кезінде қолданатын логикалық пайымдаулар, қоршаған ортаның өзіндік іс әрекетін түсіндіруде жиі кездесетін басқа да  тәсілдер мен құнды құбылыстар 

Жоғарыда көрсетілген әртүрлі мәліметтерді алу және өңдеу барысындағы қолданылатын түрлі тәсілдер. Бүгінгі таңда этнологияда этнологиялық зерттеу тәсілдерінің тұтас жиынтығының жан-жақты қалыптасуы. Оның құрамына этнологтардың ел арасында жүргізген зерттеулері, жазба деректермен ауызша аңыздарын анықтауы, археологиялық және антропологиялық мәліметтерді қолдануы, статистикалық көздерді (ең алдымен халық санақтарының мәліметтері) талдауы. 

Салыстырмалы-тарихи, құрылымдық-функционалдық және жүйелі тәсілдері, контент-анализ, эксперттік бағалау тәсілдері және т.б.   

3. Этностарға байланысты негізгі теориялар және оны талдау

 Тарихта ғасырлар бойы қалыптасқан этнологияның негізгі ірі ғылыми бағыттары мен мектептерінің сипаттамасымен  кейбіреулерінің әр мезгілде жоғары сатыға көтерілуі және белгілі бір беделге ие болуы. Олардың қатарына эволюционизм, диффузионизм, структурализм, американдық мектебіндегі тарихи этнология, функционализм, мәдени релятивизм және т.б. мектептердің жатуы. Этникалық коғамдар және олардың мәдениетіне тікелей қатысты негізгі идеялар мен алғашқы  тұжырымдардың бөлініп шығуы. Бұл теорияны қолданудағы шектеу тәсілінің анықталуы және олардың инструменталды әрекет етуші элементтерінің көрсетілуі. Сонымен қатар, этнология тарихының дамуы барысындағы қалыптасқан бағыттарды жүйелі түрде  мазмұндау.

Этнос теориясының халықтарды классификациялау барысындағы жүйелі және реттеуші сипаты. Антропогендік процестер және этногенездік фактілер, олардың түлеріндегі өзіндік айырмашылықтар. Бұл мәселенің жалғасы ретінде көптеген сұрақтардың туындауы, яғни, этностың психологиясының даму  механизмі, оның құрылымы және адамның нақты бір этнос құрамында болуып сезінуі. Этностардың мәдениетін әр қырынан зерттелуі бүгінгі таңда этнология ғылымының негізгі бір міндеті  болып отыруы, сонымен қатар маңызды сұрақтардың бірі – этникалық мәдениеттің функционалдығын белгілеу, оның деңгейін, мәдениеттің өзге түрлерімен байланысын жан-жақты қарастыру. Әр этностың өмір сүруі мен одан әрі дамуы көп жағдайда  басқа этностармен өзара байланыста болуы.

Дәріс № 2. Этнологияның теориялық мәселелері 

1. Этностың примордиалистік теориясы
● Примордиализмнің табиғи бағыты. Бұл ғылыми дәстүрдің XIX ғасырдағы неміс романтизмінің идеяларынан және қоғамтанудың позитивисттік дәстүрлерінен бастау алуы. Оны жақтаушылардың этникалықты объективті шындық, яғни адамзаттың алғашқы (примордалисттік) сипаттамасы түрінде қарастыруы. Примордиализмде жалпы психикалық қор және сезілетін мүшелілік, тіл, территория түріндегі сатыларына тән объективті қауымды өздерінің субъективті қабылдауларынан тәуелсіз жол арқылы бақылауы. Бұл тәсілдің этникалықты өзінің шеткі түрлерінде әлеуметтік-биология категориясында «туыстық сұрыптау мен қатынастардың кеңейген түрі» ретінде, яғни алғашқы инстинктивті импульс ретінде қарастыруы.    

     Примордиалистік (жалпылай көзқарас) теорияның этникалық жекелеуіне,  адамның топпен немесе сол мәдениеттің табиғи байланысына негізделуі. Примордиализмнің теориялық көздері. Примордиализмнің жақтастарының этнос пен этностықты табиғатта немесе қоғамда жалпылама негізі бар шынайы феномен ретінде өмір сүреді деп есептеуі. Этностың шығуы туралы осы екі объективті нұсқаны негізге ала отырып, примордиалистік тұрғыдағы барлық теориялардың екі бағытқа бөлінуі: табиғи және тарихи-эволюциялық.

   Табиғи бағыт. Бұл жерде примордиалистік (алғашқы қалпында) құрылым ретінде ата-тегі бір, бір нәсілге жататын биологиялық механизм деп айқындалуы. Бұл бағытты жақтаушылардың этникалық ұғымын эволюциялық идеялар көмегімен, яғни генетикалық  және географиялық факторлардың өзгеруі, «кеңейтілген қоғамдық топтардың» немесе «туысқандық талдау мен байланыстардың кеңейтілген формасы» ретінде түсіндіруі. 

Жекелеген тұлғаның генетикалық үлесін азайтып, сонымен бірге оның генасының тікелей емес жолдармен берілу мүмкіндігінің ұлғайтылуы. Яғни, өз генасын тікелей немесе келер ұрпаққа жеткізу нәтижесінде тұлғаның өзінің генофондысының қайталануына ықпал етуі.

Бұдан шығатын қорытынды - неопотизмнің эволюциялық топтың басымдылығы ретінде және генетикалық деңгейде жүзеге асырылуы. «Қанды талғамның» американдық биохимик және генетик Пьер Ван ден Бергтің пікірі бойынша этникалық феноменнің құрылуының басты рөлді атқаруы.   

  Этностың өзінің табиғаты жағынан белгілі бір тұтастықтағы құрылым болып табылуы. Бұл құрылымда негізгі жүйені құрау рөлін оның әр түрлі компоненттерінің атқаруы. Бір жағдайларда басты рөл шаруашылық-тұрмыстық ерекшеліктерге тиетін болса, екінші бір жағдайларда – материалдық мәдениетке тән ерекшеліктерге тиесілі болуы. Ортақ территорияның табиғат жағдайларының адамдар өміріне, олардың шаруашылық қызметіне, мәдениетіне, тұрмысы мен басқа көрсеткіштерінің кейбір ортақ ерекшеліктері арқылы  ықпал жасауы.

●Примордиализмнің тарихи-эволюциялық бағыты. Этностыққа деген примордиалистік тұрғы шегіндегі жалпы тарихи-эволюциялық және қайталанбас этникалық тұтастықтардың өзара әрекеттестігінің біркелкі және түрлілік процесс ретінде танылуы. Ал, мұндай әлеуметтік топтардың субэтникалық, этникалық, суперэтникалық тұтастықтар иерархиясының базалық негізінде қаралуы (Энтони Смиттің «ұлттардың этникалық түп-тамыры», Мирослав Хрохтың «этнотарихи интерпретациясы», «қажетті этнологиясы» және т.б).

Примордиалистік тұрғының өзіндік теориялық және әдістемелік бастауы ретінде европалық метофизиканың классикалық конструкциялары, философиядағы «географиялық» бағыттары (И.О. Гердер, Ш.Л. Монтескье, Ф. Ратцель, Г.Т. Бокль, Л.И. Мечников және т.б), марксизм философиясы, М.Вебердің әлеуметтік теориясы, Клиффорд Гирцтің «ұлт тағдыры негізіндегі шектік тұтастылық» теориясы және т.б. теориялардың әсері.

ХХ ғасырдың 60-70-шы жылдарында әлемдік гуманитарлық ғылымында этностыққа деген примордиалистік тұрғыдан қараудың негізгі  ықпалға айналуы. ХХ ғасырдың 80-90-шы жылдарында аталмыш тәжірибенің теориялық жүзінде жалғасуы. Осы әдістемелік көрсеткіштің шартты түрде төмендегідей нүсқада берілуі: биоәлеуметтік, әлеуметтік-тарихи, жүйелі-синергетикалық, геосаяси, ақпараттық.

      Биоәлеуметтік бағыттағы және этникалық зерттеулердегі маңызды бір ұғым – реципрокность  (өзара байланысу, бірлік) – алыс туыстардың және туыстық қатынасы жоқ тұлғалардың өзара байланыс және ынтымақтас болуы.

          Пьер Ван ден Бергтің этникалық ұғымын адамның қалдық іріктеуге генетикалық бейімін  биоәлеуметтік «неопотизм» деп аталатын жекелеуіне талдап алу деп түсіндіруді ұсынуы. Оның негізгі мәні - альтруистік қадамның  (өзін құрбан ету қабілеті) яғни, келесі буынға өз генасының бірігу мүмкіндігін азайтып, сонымен қатар, оның өзіндік генасының қандас туыстарына берілу мүмкіндігінің ұлғаюы. Сондықтан, неопотизмді өзін-өзі құрбан ету қадамының жалғасы деп қарастыру.

  Адамдар көптеген топтарға бірігіп, бірін-бірі барлық мүмкін болар қауіптерден қорғануға келіскен кезде,  біріккен топтарда тек туыстар ғана емес, басқа да қаны бөлек адамдардың топтарымен бірігуі. Бұл жағдайда көршілердің жақын адам деп есептелетіндігі, ал алыстан келген туыстардың «бөтендер» ретінде қабылдануы.

Этностың бұл жерде ерекше тарихи және әлеуметтік шындық ретінде, өзінің болмысында белгілі бір шектік негіздеме мен заңдылықтарға ие және белгілі бір мазмұндық сипаттамалар жиынтығына ие тарихи процестің шынайы субъектісі ретінде танылуы. Мұнда этностың жүйелі параметріне баса назар аударылуы. Әсіресе, этногенез бастаулары, этникалық тұтастықтың құрылымдылығы, оның тарихи дамуының сатылылығы (соның ішіндегі «тайпа», «халық», «ұлт» түсініктері,  этникалық шекараларды бекіту, этнос аралық өзара әрекеттестіктің оптимизациясы, этносқа ғасырлар бойы өзінің қайталанбастығын жаңғыртуға мүмкіндік беретін «этникалық константаларды» іздестіру, этногенетикалық процестерді болжау және т.б. мәселелер маңызды болып табылуы.                                                                                                                                                                                                                                                 

Этностың өзінің шекарасы, сондай-ақ оған кіретін әрбір индивидтің біртектілік принципін сақтап және де осы принциптердің ұрпақтан-ұрпаққа жеткізетін ұзақ уақыттық тарихи кезеңде тұрақты адамдардың тұтастылығы ретінде танылуы. Этникалық құрылым элементтеріне негізінен туыстық топтардың, кейбір маманданған топтардың және т.б. жатуы. Олардың өзара жеке қатынас деңгейіндегі әлеуметтік мәртебелері, тұрақты тәртіп ережелері, кейінгі толқынға тәжірибелерді берудегі  этностық сананың басты рөл атқаруы. 

------------------------------

Сұрақтар:

1. Примордиализмнің теориялық көздері.

2. «Кеңейтілген қоғамдық топтар» түсінігі нені білдіреді?

3. «Неопотизм» деп аталатын түсінік ненің белгісі?

 Әдебиет:

1. Концепции зарубежной этнологии. – СПб.-М., 1976.

2. Токарев С.А. История зарубежной этнографии. – М., 1978.

3. Этнография и смежные дисциплины. Этнографические субдисциплины. Школы и направления. Методы. – М., 1988.

4. Этнология в США и Канаде. – М., 1989.

2. Этностың биоәлеуметтік тұжырымдамасы

● Л.Н. Гумилев тұжырымдамасындағы  этностың пассионарлық теориясы. 
  Белгілі ғалым Л.Н.Гумилевтің (1912-1993) этногенездің пассионарлық теориясына берген талдамасы. Л.Н.Гумилевтің бұл талдамасына әр түрлі ғылым саласы өкілдері пікірлерінің біркелкі болмауы. Л.Н.Гумилев теориясы географтар, геологтар, зоологтар, ботаниктер, философтар тарапынан біршама жақсы қолдау тапса, тарихшылар, филологтар мен шығыстанушылардың қызығушылығын тудыра алмауы. Этнологтардың  да кейбір топтарының Гумилевтің теориясын қолдамауы. Оның болжамы бойынша ежелгі шумерлер мен басқа да этностардың орнына кейінірек  парфяндар, эллиндер, латындар, римляндардың келуі. Олардың орнын тарихтың келесі бір кезеңінде  итальяндар, испандар, француздар, гректер, түріктер, қазақтар және т.б. этностардың басуы.

   Осыдан 5 мың жыл бұрын өмір сүрген халықтардан қазір ешкім қалмағанына  адамзат тарихының куә болуы. Б.з.д. 2 мың жыл бұрын ұлы істердің бастамасы болғандардың қазір тек аз  ғана бөлігінің қалып отыруы. Ал, енді біздің заманымыздың Х ғасырында өмір сүрген халықтардың біршама өзгерген қалыпта әлі де өмір сүріп жатуы.  Бұл құбылыстың – этногенездің өзекті мәселесіне айналуы.

    Л.Гумилевтің тарихи материалдар негізінде этногенез процесінің бірқалыпты өтетінін, яғни әр түрлі дәуірлердегі этногенез фазаларының ауысып тұруының нақты ішкі заңдылықтарға бағынатынын көрсетуі (әрбір осындай процестің ұзақтығы 1200-1500 жылға созылады, ал ауысым ұзақтылығы 1200-1500 жылды құрайды).    
Осы процесті түсіндіру үшін Л.Гумилев этногенез фазаларының ауысуын пассионарлық қуат жүйесінің өзгеру деңгейімен байланыстыратын пассионарлық тұжырымдаманы ұсынуы. Бұл қуаттылықтың этникалық ұжымдардың жоғары белсенділігімен  көрінуі. Демек, этногенезді қозғаушы күштері табиғи биосфералық фактор  болып табылатын процесс деп қарауы.   Зерттей келе этногенезді өзіндік бір  процесс ретінде түсіну. Оның қорғаушы күшінің табиғи биосфералық факторлармен байланыстылығы. Бұл факторлардың өмірдің әлеуметтік қалпын анықтаудағы ролі.

 Жалпы,  Л.Н.Гумилевтің тұжырымдамасы бойынша этногенездің үш негізгі  тарихи  типте көрінуі. 

      1. Палеоэтногенез – этностардың түрлі метаэтникалық қауымдастықтар негізінде, яғни олардың ұзаққа созылған мәдени қарым-қатынастары немесе саяси байланыстры негізінде қалыптасуы. Палеоэтногенездің этнотілдік (герман, славян, түрік, араб), этнонәсілдік (Латын Америка), этномәдени (Кавказ, Еділ жағалауы, Сібір халықтары) және этносаяси  (британ, швейцарлықтар) формаларын бөліп көрсету.
    2. Мезоэтногенез – халықтар типті этностың, яғни тайпа мен ұлт арсындағы  этностың пайда болуы. Мезоэтногенездің ерте таптық мемлекеттің құрылуымен сәйкес келуі. Кейінірек осы халық типті этностардың  негізінде қазіргі дамыған елдердегі әртүрлі ұлттардың қалпытасуы.    

3. Неогенез – Африка, Америка, Мұхиттық аралдар, Азия территорияларындағы жаңа және қазіргі заманның этногенезі. Бұған бұрын қалыптасқан этностар (негізінен европалық қонысаударушылар) мен этногенездің әр түрлі даму сатысында тұрған жергілікті этникалық топтардың  қатысуы. 

● «Этносфера» ұғымы адамзаттың жер шарындағы тіршілігінің формасы ретінде.     Л.Н.Гумилевтің тұжырымдамасындағы этностың биоәлеуметтік ұғымы.  Этногенез – тірі заттың биохимикалық қуатынан этностың этномәдени және тарихи іс-әрекетінің қуатына айналуы.  Этносфера ұғымы адамзаттың жер шарындағы тіршілік әрекетінің формасы. Лев Николаевичтің                В.И. Вернадскийдің ізімен этносты табиғи процестің айырылмас бөлігі ретінде түсіндіруі. Адамзат қоғамының дамуындағы әлеуметтік және биологиялық процестің ара қатынасы. «Этноценоз» тұжырымдамасы шеңберінде этносты қоршаған табиғи ортаға кіргізу арқылы акцентті биологиялық факторға батыл аударуы. Басқаша айтқанда, этностың шаруашылық іс-әрекеті арқылы жергілікті табиғи жағдаймен, әсіресе, «тамақтандырушы  ландшафтпен» тығыз байланыста болуы.  Этносфераны ландшафт пен сол жерде тұратын адамдардың бірлігі деп түсінуі. Этносты үйреншікті ландшафтпен байластыру. Адамдардың басқа ландшафтқа ауысуының этностың өзгеруіне әкеліп соғуы.  

     Л.Гумилевтің өзінің этногенез теориясында  этнос биоәлеуметтік бірлестік ретінде биосфераның бір бөлігі және туындысы, сонымен қатар,  әлеуметтік эволюцияның заты деп қарастырып, геобиохимия және жүйелендіруді тарихи географиямен байланыстыруы. Этностың (биоәлеуметтік бірлестік ретінде) әлеуметтік заңдарға  ғана емес, сонымен қатар, табиғи заңдылықтарға байланысты туып, өмір сүріп, ал соңында әлсіреуі.   Әрбір этникалық жүйенің  белгілі бір схемаға бағынатын тарихы болуы: қозғалту - көтеру – қыздыру – құлдырау - өшу.

    Осылайша, Л.Гумилевтің пікірінше эволюцияның ішкі түрінде: өмірге пайдалы белгілер нығайып, ал  теріс белгілері ұрпақтар ауысымында жоғалады. Этностың пайда болуында ешқандай жасандылықтың жоқтығы. Ол нақты анықталған кеңістікпен шектелген, оның қалыптасу орны мен даму циклдерінің белгілі бір «заңдылықтарға» тәуелді бағытталуы. Шынайылық, Л.Гумилевтің пікірінше, олар үш қағиданың бірлігімен анықталуы: географиялық (ландшафт), этникалық (халық) және саяси-әлеуметтік (мемлекет). Алғашқы екі маңызды принциптің  жаратылыс ғылымымен байланысты болуы, үшіншісі  алғашқы екеуінің өнімі ретінде адам туралы ғылым сферасына жатқызылуы.  

____________________________

Сұрақтар:

1. Л.Н.Гумилевтың ұстаздық және ғылыми тәжірибесінің басты белестері неде?

2. Л.Н.Гумилевтың этногенезге байланысты үш негізгі  тарихи  типін бөліп көрсетіңіз.

3. Л.Н.Гумилевтың пікірінше этностың эволюциясы қандай қағидалармен анықталады ?

Әдебиет:

1. Вернадский В.И. Биосфера и ноосфера. – М., 1989.

2. Гумилев Л.Н. География этноса в исторический период. – Л., 1990.

3. Гумилев Л.Н. Древняя Русь и Великая степь. – М., 1992.

4. Гумилев Л.Н. Конец и вновь начала. – М., 2004.

5. Гумилев Л.Н. Ритмы Евразии – эпоха и цивилизации. – М., 1994.

6. Гумилев Л.Н. Этногенез и биосфера Земли. – М., 1992.

7. Гумилев Л.Н. Этносфера: История людей и история природы. – М., 1993.
8. Краткий этнологический словарь. – М., 1995. 

9. Яблоков А.В. Популяционная биология. М., 2001.
3. Этностың әлеуметтік-тарихи концепциясы

● Ю.В.Бромлейдің этнос және этникалық-мәдениет теориясы. Этнос – адамдардың еркі бойынша емес, табиғи-тарихи процесс нәтижесінде пайда болған әлеуметтік топтасудың айрықша бір түрі. Әр этносқа тән белгі – олардың елеулі тұрақтылығы, әдетте олардың көптеген жүз жылдықтар бойы сақталуы. Әр этностың белгілі бір ішкі бірлігі болады, сондай-ақ оны осындай типте пайда болған басқа барлық этностардан айырып тұратын өзгеше сипатының болуы. Мұның өзінде жеке этносты құрайтын адамдардың өзіндік сана-сезімі; олардың өзара идентификациясы да, өздері тәріздес қауымдастықтардан «біз» және «олар» дейтін антитеза формасындағы айырмашылықтары елеулі рөл атқаруы.

Этностың өзін өзгелерден ажыратуы. Оларда жалпы ортақ психиканың  қалыптасуы. Территория тұтастығының ерекше орын алуы. Топтасқан адамдардың спецификалық ортақ мәдениетінің қалыптасуы үшін олардың бір-бірмен үздіксіз байланыста болуы. Ал, мұның өзі этностың орналасу тәртібіне тікелей байланысты. Сол сипаттамалардың ішіндегі аса маңыздысының бірі – тіл. Оның тиісті этносқа жататын адамдардың негізгі қарым-қатынас жасау құрал ретінде қызмет етуі. Сонымен бірге, тілдің әлгі адамдарды әдетте басқа этностардың барлық адамдарынан немесе ең болмағанда солардың басым көпшілігінен бөліп тұруы.

Этнос терминінің кең мағынасы жалпы этникалық құбылыстардың әлеуметтік-экономикалық құбылыстармен тығыз байланысты екенін, олардың түптеп келгенде әлеуметтік-экономикалық құбылыстардан туындайтынын көрсету.

    «Этникалық мәдениет» немесе «этнос мәдениеті» ұғымы.  Этностықтың  өзіндік сана болып қалыптасу және өзіндік идентификация негізінде бірлесуіндегі рухани мәдениеттің рөлі. Тұрақты дәстүрдің стереотиптік қабат мәдениеті. Функционалдық аспект. Мақсат пен міндетті анықтау. Негізгі терминдер, ұғымдар, әдістер және әдістемелер. Көптүрлі адамзат  қауымдастығы арасында этностардың адамдардың өз еркімен емес, объективті тарихи даму үрдісінің нәтижесінде қалыптасқан топтарға енгізілуі. Адамдар арасындағы өте елеулі мағынасы бар жағдай, ол - мәдениеттің өзіне тән сипатты белгілері. Сондай мәдениет әдетте  және топталу негізінде халық - этностарда  сол өрісте бейнеленуі. Күнделікті тәжірибеде этностардың өзіндік материалдық және рухани мәдениеттерімен ерекшеленуі. Бұл барлық мәдениет компоненттерінің  әр этноста өзіне тән үрдіспен баяу ұрпақтан-ұрпаққа берілуі.

● Этнос этникалық-әлеуметтік организм (экономикалық, саяси, әлеуметтік қауымдастық) ретінде. «Этникалық-әлеуметтік организм» (қысқартылып алынғанда – ЭСО)  ұғымы. Мұндай құрылымның этностан айырмашылығы – олар біртұтас аумақта тұрады және тек этникалық қана емес, сонымен бірге әлеуметтік-экономикалық қауымдасу. Осы себепті де бұл тәріздес этникалық-әлеуметтік құрылымдарды типтерге топтастыруда олардың қандай да бір әлеуметтік-экономикалық формацияға қосылуының шешуші рөлі. Этникалық-әлеуметтік организм үш типке ажыратылады: алғашқы қауым дәуіріне тән – тайпа, құл иеленушілік, феодалдық дәуірлер үшін – халық, капитализм дәуірі үшін – ұлт. Кейде капитализмге дейінгі қоғамның да этникостарын ұлттар деп атаудың қабылдануы. Мәселен, жақын және алыс шет елдерде тұратын қазақтар ұлтты (этникосты) құрайтын болса, Қазақстан Республикасының қазақ тұрғындары – ұлт (ЭСО) ретінде танылады.

Типологиялық саладан алып қарағанда этникалық-әлеуметтік организмдер үшін әлеуметтік-экономикалық параметрлер анықтаушы рөл атқарады. Тұстары, сонымен қатар, этноспен этникалық-әлеуметтік организмдер арасындағы кеңістік және құрылымдық айырмашылықтар ғана  емес, уақыттық айырмашылықтардың да  мәні зор. Алғашқылары кейде бірнеше әлеуметтік-экономикалық формацияларды қамтыса, екіншісі бір формацияның шеңберінде ғана болуы мүмкін. 

Этникостар мен этникалық-әлеуметтік организмдер этникалық қауымдасудың негізгі түрлері болып табылады. Алайда адамзаттың этникалық құрылымының бұлармен ғана шектелмеуі. 

Қашанда бірнеше адамнан барлық адамзатқа дейін әр түрлі көлемдегі көптеген қауымдастықтар өмір сүрді, өмір сүріп келеді. Қауымдастықтардың уақытша және тұрақты болуы. Алғашқысы адамдардың олардың өмірінің  бір бөлігін ғана қамтитын салыстырмалы түрде қысқа мерзімге біріктірілуі (жастар, оқушылар және т.б. ұйымдары).

Қауымдастықтың тұрақты түрі - адамдарды олардың бүкіл өмір сүру кезеңінде ғана емес, сонымен қатар, олардың бір немесе бірнеше қоғамдық-экономикалық формация шеңберіндегі ұрпақтарының да өмірлерін қамтып, біріктіруі. Бірлестіктердің өте үлкен немесе шағын территориядағы адамдарды қамтуы және экстерриториалды (бұрынғы территория немесе территориядан тыс) да болуының  мүмкіндігі. Қауымдастықтың тығыз немесе сирегірек те  (бытыраңқы да) болуы, яғни қауымдастық мүшелері бірге немесе басқа адамдар арасында тарап орналасуы мүмкін. 

Адамдардың бірлестіктерінің олардың кейбіреулерінің  табиғи-тарихи жағдайда құрылуымен де ерекшеленуі. Адамдардың қауымдастығы шектеусіз де болуы мүмкін. Бұл жерде ондай қауымдастықтың мүшелерінің санасының жетуіне байланысты. Қауымдастықтың кейбір нақты жағдайларға байланысты өзіндік танымының болмауы. Кейбір жағдайларда «қауымдастық» терминінің адамдардың белгілі бір қасиеті бойынша бірдейлігіне байланысты немесе басқа жағдайда  адамдардың айырылмастай бірлігіне байланысты айтылуы.  Адамдардың қауымдастығын олардың қоғамдық өмірінің белгілі бір саласы бойынша   (мысалы,  ортақ тілі) немесе бір кезде бірнеше бірлестікті қамтығанына (мысалы, тайпа, отбасы) байланысты бөлу. Мұндай қауымдастықтардың өмір сүруінің негізі олардың басты қасиеті болып саналатын бір мақсаттағы іс-әрекеттері. Адамдардың қоғамдық өмірі, олардың үзілмейтін іс-әрекеттері.         

Этникалық және саяси-әлеуметтік қауымдастықтың қосындысында адамдардың бірігіп жұмыс істеуіне қолайлы жағдайдың жасалуы. Мұндай синтездің этникалық-әлеуметтік организмді құрауы. Осындай әлеуметтік-этникалық организм әлем халқының басты бөлігін қамтиды. Дегенмен де, этникалық топ болып саналатын этностардың кейбір бөліктерінің этникалық-әлеуметтік организмнің сыртында қалуы. Ал кейбір этностардың (мысалы, цыгандар) этноәлеуметтік организмінің мүлдем жоқтығы. 

Барлық деңгейдегі этникалық тарамдардың – этникостар мен этникалық-әлеуметтік организмдер тәрізді, өзінің айтарлықтай тұрақтылығымен ерекше көзге түсуі. Сөйте тұра, бұл қауымдасулардың бәріне тек сабақтастық қана емес, сонымен бірге уақыт аясында өзгеріске ұшырау қасиеттері. 

-----------------------------------------------------------

Сұрақтар:

1. «Этнос мәдениеті» ұғымының басты компоненттері неде?

2. Этностардағы  «біз»-«олар» қарама-қайшы ұғымы нені білдіреді?

3. Адамдардың бірлестіктері қандай жағдайда құрылады ?

4. Этнос пен этникалық-әлеуметтік организмдер арасындағы кеңістік және құрылымдық  

    айырмашылықтардың басты белгілерін атаңыз.

4. Этностың синергетикалық концепциясы

● Этностың синергетикалық тұрғыдан өзін-өзі басқаруы. Синергетика – күрделіліктің жоғарғы деңгейіндегі бірізділік емес тепе-теңсіздік жүйесінде  өзін-өзі басқару үрдісін зерттейтін ғылым. Этносты біркелкі емес синергетикалық жүйе ретінде қарастыру. Этникалық жүйенің бірізділік емес ұғымы, оның ортақтастық, этникалық құрылымның икемділігі.    

    Этностың синергетикалық қағидасы негізінде  тұрғындардың өзін-өзі ұйымдастыру келешегін бөліп қарастыру. Этностың синергетикалық жүйесі негізінде, этностың басқару перспективасын бөлу және өздерінің үйлесімді өмір сүру шарттарымен т.б. сапалы басқару жүйелерін көрсету. Синергетикалық тұрғыдан этносты зерттеудің келесі бағыттар бойынша қарастырылуы:

 1) этникалық тәжірибе феноменін зерттеу, оның пайда болуы мен дамуының психологиялық және әлуметтік  соның барысында оның қалыптасуы мен дамуындағы психологиялық және әлеуметтік жағдайларды да ескеру;

 2) этностардың өзін-өзі ұйымдастыру процесінің әлеуметтік тұжырымдарын талдау; 

       3) этностың иерархиялық құрылымының  жүйеленіп бөлінуі және олардың өзара ықпалдасуы.   

       Синергетикалық  бағыттағы концепция негізінде  ірі этностардың тарихи аренада  бүтін жүйе немесе өзіндік үлкен топтар негізінде қарастырылуы. 

          Этностардың өзін-өзі басқару перспективасын айтқан кезде, біз ең алдымен, олардың іс-әрекеттер жиынтығын орындаудағы қабілеттілігін ғана емес, сонымен қатар,  олардың өздерінің құрылу жүйесіне қолайлы жағдай туғызу қабілеттілігін айтамыз.   Егер  ол жүйе сыртқы ортаның ықпалын бағалау негізінде  өзінің қасиеттерін жүйелі түрде кейбір тұрақтылыққа ауыстыра алса  және сыртқы әсердің ықпалын  белігілі бір нормада ұстап тұра алса бұндай жүйе өзінен өзі құрылушы болып саналады. 

Этносқа байланысты айтатын болсақ, жаңа тарихи жағдайларда  ол өзінің қасиеттерін тек физикалық жүйеде емес, сонымен қатар мәдени жүйеде де өзгерістерге ұшырата алуы. Этностардың топтық белсенділігінің шамасымен ажыратылатынын ескеру.  Біреулерге көздеген мақсатқа жетуде ұмтылушылық басым болса, басқаларға – импульсивтік іс-әрекетінің тәнділігі. Бір этностың өзін-өзі ұйымдастыруы тез болса, екіншісінде оның баяу болуы. 


Этностың синенергетикалық тұжырымдамасының басты қағидасы – тәртіп пен ұйымдасудың  ретсіздіктен өзін-өзі ұйымдастыру үрдісі нәтижесінде лезде пайда болуының принципиалды  мүмкіндік идеясы. Өзін-өзі басқарудың шешуші факторы болып жүйе мен ортаның қолайлы кері байланысының күрмегінің пайда болуы. Осы жағдайда жүйенің өзін-өзі ұйымдастыруды бастап, ортаның күйрету үрдісінеқарсы тұратындығы. 

● Этнос құрылымының жасалуының синергетикалық қағидалары. Синергетиканың  қарапайымнан күрделі даму құрылымының жаңа принциптерін ашуы. Этностың дамуының өзінің мәдени табыстары мен көрші этностан қабылдап  алған мәдени элементтердің  өзара ықпалы арқылы жүзеге асуы.  Мәдени байланыста кездейсоқтықтың  үлкен маңызы бар, себебі, этностың та, олардың кейбір өкілдерінің де өздерінің алдына басқалардың қол жеткен табыстарының тиімділерін қабылдап алуды үнемі мақсат етіп қоймауы. Жоғарыда көрсетілген үрдістердің этностың кездейсоқтық орын алған өзін-өзі ұйымдастыру үрдісі болып табылуы. 


Этностың пайда болуынан ыдырауына дейін өзін-өзі басқарудың үздіксіз процес жүріп отыруы. Оның жұмыс істеу және даму процесі үздіксіз, ретсіздіктен тәртіпке және керісінше болуы. Сондықтан да, жүйеліліктің, тұтастықтың, ретсіздік пен тәртіптің қарастырып отырған принциптерінің этносты жүйе ретінде және оның көрші этностармен мәдени байланысын зерттеуге қолданатындығы.    

     Синергетикалық дүниетанымның өз алдына бір  феномен ретінде қабылдануы.  Ғылыми зерттеу пәні болмаған нәрсеге (ретсіздікті, тәртіпті, қалыптасуды)  ғылыми, тұрақты әдіспен жетуге ұмтылу арқылы ол  орынды емес, құрылған әлемді рационалды түрде түсіндіруге ұмтылуы, немесе дәлірек айтқанда, дұрыс қалыптаспаған әлемнің ретті  моделін құруға тырысуы.   Мысалы, этностың өзінің күнделікті дамуында тұрақтылықтан тұрақсыздыққа және керісінше үнемі қайта айналып отыруы.  Этностың тұрақсыздық қалпында жүйе ретінде тұрақтылыққа ұмтылу жолы бар, ал тұрақтылықта оның тұрақсыздық қалпына қайту мүмкіндігінің болуы. Шағын өзгерістердің этностың эволюциясының келешек бағытын айқындауы. Оның дамуындағы шағын өзгерістер  түрінде, нәтижесінде халықтардың қол жеткен табыстарының алмасуы жүзеге асатын  мәдени байланыстардың байқалуы. Этностың бірізділік емес жүйе түрінде өзін өзі ұйымдастыра бастауы. Бірақ, этностың эволюциялық процесінің көрсетілген механизмі бар ретсіздік керек – ол этностың мәдени байланысында қозғалыстың басталуына әкелетін кездейсоқтық. Бұл механизм  этнос ішінде ғана емес, кейде  ол сыртқы мәдени байланыс та болып табылуы. 

      Осылайша этностың  синергетикалық концепциясы этностың ашық бірізділік емес жүйесінің  өзін-өзі ұйымдастыруындағы кездейсоқтық пен қажеттіліктің диалектикалық өзара байланысын терең түсінуге мүмкіндік береді. Этногенездегі мәдени байланысты зерттеудегі синергетикалық тәсілдің жалпы ғылыми әдіс болып есептелуі және қоршаған ортаны диалектикалық тану әдісі болып табылатындығы.    

2. Этносты синергетикалық тұрғыдан зерттеу қандай бағыттар бойынша қарастырылады?

3. Этностың синергетикалық қағидасының  негізі неде?

4. Этностың ашық бірізділік емес жүйесінің  басты шарттарын атаңыз.

5. Этникалық зерттеудегі инструменталистік тәсіл

●Инструментализмнің әдістемелік параметрлері.  Этникалық зерттеулердің әдістемелік мәселелерінің отандық және европалық философия мен әлеуметтік ғылымда ондаған жылдар бойы талқылануы. Осылардың негізінде қалыптасқан зерттеулердің парадигмасы теориялық  сұрақтардың заңдылығын анықтауы. ХХ ғ. 70- ші жылдардың ортасында этникалықты батыс этнологиясында жаңаша баяндау кең тарап, осыған сәйкес саяси көшбасшылардың этникалық құрылым ретінде өз мақсаттарында пайдалануы. Этникалықтың осылайша түсіндірілуінің әдетте этникааралық қатынастардың саяси зерттеулеріне тән болғандығын, оның саяси антропология, билік социологиясы, саясаттану шеңберінде қалыптасуы. Мұндай мағынадағы этникалықтың саяси элитаның билік үшін күресінде бұқараның бір мақсатқа жұмылдыруындағы  идеология ретінде түсіндірілуі. 

Этникалық топ бір мүддеге байланысты біріккен қауым, этникалық таптық мүдделерге жететін, саяси күресте біріктіретін құрал (Н.Глезер, Д. Мойнихэн). Этникалық қоғам «мүдделестер тобы», «біріктіруші топ» (Р.Джексон). Этникалық топтың сақталуы - қазіргі қоғамдағы бұқаралық мәдениеттің, тұтынушылық құндылықтардың және прагматизмге тән шеттетуді жеңуге ұмтылған адам қажеттіліктері. Этникалық «әлеуметтік дүмпу» жеңудің түрі. Этникалық сана саяси күш ретінде (У. Коннор). Ұлтшылдықтың  этномәдени және азаматтық  түрлерінің түсініктері. Д.Дьюи (АҚШ) бойынша ұғымдар мен теориялар дегеніміз тек қана интструменттер, құралдар, «жағдайдың кілті», әсерлердің «шикі материалдарындағы» іс-қимыл жоспарлары. Д. Дьюи мен оның ізбасарларының этностардың ішіндегі қоғамдық таптардың нақтылығын мойындамауы. Бұл орайда қоғамды, жеке адамды, жалпы мемлекетті абстракциялаумен айналысуы.

●Этносты анықтаудың негізгі тәсілдері. Инструменталистік тәсілді жасаушылар қоғамдағы адам топтарының арасындағы айырмашылық әрбір топтың этникалық ұқсастықтарын қалыптастыруға негіз болатындығының анықталуы. Сонымен қатар, саяси іс-әрекеттің бір бағытта этникалық топтарды жұмылдыруға және топаралық қатынастардың айырмашылығын анықтауға көмек беретіндігін байқатуы. Сондықтан, этникалықты қалыптастыратын әлеуметтік терапия ретіндегі инструменталистік концепциялардың,  көбінесе әлеуметтік-психологиялық теорияға негізделуі. Басқа сөзбен айтқанда, этносқа байланысты шартты белгілердің нақты жиынтығын сақталуы. Бұл белгілердің, сирек болса да, қолдануда өзіндік ұқсастығын, осы этносқа жататындығын көрсетуі. Кішігірім көрініс ретінде «мен осындай ұлттан немесе этностанмын» деп айту өз атауын сақтағандығының белгісі. Сондықтан, этнос басқа қауымдардан өздерінің айырмашылығын сезінетін адамдардың мәдени қауымдастығын көрсетеді. Этностың күрделі құрылым ретінде сипатталуы. Олардың әрқайсысының басқа да құрылымдармен ортақ қасиеттерге ие болып, барлығынан немесе көбісінен өзіндік ерекшеліктері бойынша бөлінуі. 

             Этникалық бірлестіктердегі өзара өзгешеленудің маңызды типологиялық мағынаға ие болуы. Этностардың  салыстырмалы категория ретінде көрінуі. Бұл салыстырудың негізінде этностың – халықтардың объективтік қасиеттері ретінде қабылданауы. 

   
 Инструменталистік теорияның елеулі қасиеттері - функционализм мен прагматизмге сүйенуінде. Инструментализмнің жақтаушыларының функционализмнің қағидаларына сүйене отырып, этникалықты этникалық мифтердің жемісі ретінде қарауы. Белгілі мақсаттарға қол жеткізу үшін оның қоғам элитасын қалыптастыруы. Сонымен бірге, этникалық түсінік этностық топтардың немесе бірлестіктердің өзіндік қасиеттерге ие болатындығын анықтайтын категория ретінде көрінуі . Этникалық топ қарама-қайшылықты ортада өзіндік ерекше мәдени белгілері бар этнос және кең әлеуметтік-мәдени ортаның бір бөлігі ретінде анықталатын ұғым.  Этникалық топтардың өзіндік мәдени  ерекшеліктері, құндылықтары және қызметтерінің осы мақсаттарға жету үшін қолданылатын элита  құралы болып табылуы. Этникалық топтың теңдік, әділеттік және адамгершілік идеяларға қол жеткізу үшін элитаны осы мақсаттарда қолдап, оның орындалуына жұмылуы.


Бұл бағыттағы этникалылықтың барлық концепцияларының жекелік немесе топтың қандай да бір қажеттілігін қанағаттандыруын, оның мүдделерінің  орындалуын, мақсаттарына жетуін көздеуі.

 Этникалықтың өмір сүруі өте күшті жағдайға жету амалы ретінде түсіндірілгендіктен, оның пайдалы категориялар қатарында болуы. Примордиалистік тәсілге қарағанда инструменталистік тәсілдің этникалылықтың объективті негізін іздестіруге емес (инструментализм этносты факт, шындық ретінде  қабылдайды), қауымдастық пен этностың орындайтын функцияға бағытталуы. 

Сондықтан, этностар мен этностық, жекелік пен топ қажеттілігін қандай жолмен қолданатынын көрсете отырып, олардың мақсаттары мен мүдделерін анықтауы. Инструментализм этностың өмір сүруінің қандай да бір объективті негізі бар ма деген сауалмен айналыспауы. Инструментализмнің негізгі қағидасы: егер этнос  пен этникалық бар болса, онда олар белгілі мақсаттармен концепцияларға, адамның нақты қызығушылықтарына қызмет етіп, олардың қоғамдағы өмірін жеңілдетуі. 

6. Этникалық  құрылымды  зерттеудегі конструктивистік тәсіл 

● Конструктивизмнің негізгі теориясы. Б.Андерсон, Р.Бурдье, Э.Геллнер, Э.Хобсбаумдардың этносқа байланысты конструктивистік (генетикалық) зерттеулері. Осы теория шеңберіндегі дәлелденбейтін бастауларды және этносқа байланысты  анықталмайтын терминдерді ең аз мөлшерлерге ғана келтіріп қоймай, сондай-ақ олардың мазмұны түрде негізделуіне арнайы қамқорлық жасауы. Конструктивистік теорияның атқаратын басты міндеті – формальды жүйедегі қарастырылатын этностар мен олар жайындағы тұжырымдарды (қолдағы бар құралдар негізінде реальды түрде іске асыру мен мүмкіндіктерді пайдалана отырып) конструкциялау. Теориялық бастапқы объектілірдің берілуі және жаңалардың жасалуы арнайы операционалдық (конструктивтік) ережелер мен анықтамалардың көмегі арқылы іске асуы.

«Ұлт – мемлекет» тұжырымдамасы. Ұлттар және ұлтшылдық ол  «белгісіз қауымдастық» ретінде (Б.Андерсон). Ұлтшылдық саяси қауымдастықтың тұжырымдаудан аластау механизмі ретінде. «Этникалық үрдістер» категориясының «Этникалық үрдістік» категориясына ауысуы. Ұлттық билік пен білімнің әлеуметтік қатынастар ретінде қабылдау. Ұлт – семантикалық-теңеулік категориясы ретінде.

 «Этностардың бірігу» теориясы. Этникалық бірлестік әлеуметтік өзара байланыс нәтижесі ретінде. Э.Эриксонның ұқсастық тұжырымдамасы: Ұқсастық қоғам мен тұлға арасындағы өзара байланыс нәтижесі. Этнос - белгілі бір топтың және тұлғаның мәдени дәстүрге енген ұқсастық формасы.

Конструктивизмнің көрнекті өкілдерінің бірі Кембридж университетінің профессоры, әлеуметтік антропология саласындағы алдыңғы маман Э.Геллнер. Әрбір болжамды баяндауда алдымен ондағы негізгі түсініктерді автордың түсіндірумен  басталуы. Э.Геллнер өзінің кітабын «Ұлтшылдық» түсінігін анықтаудан бастап: «Бұл ең  алдымен саяси принцип, онда саяси және ұлттық бірліктер сәйкестендіріліп, ал басқарылатын және басқаратындар бір этностан болуы керек», оның осының негізінде ары қарай өзінің құрылымдарын жүзеге асыруы. Э.Геллнер теориясы бойынша ұлт пен мемлекет бір-біріне лайық болуы тиіс, олар бір-бірінсіз толық емес, олардың сәйкеспеуінің трагедияға айналуы. Этнос идеалды құрылым ретінде. «Этнос», «ұлт» түсініктерінің теориялық, идеологиялық және саяси-құқықтық ұғымда қолданылуы туралы пікірталастар. 

В.Тишковтың этникалықты зерттеудегі конструктивисттік тәсілі бойынша этникалық айырмашылықтарды сезіну үшін сана мен тіл негізгі белгілер болғандықтан оларға ерекше көңіл бөлінуі. Сөз мәтіндері арқылы этникалық ерекшеліктердің үздіксіз және негізгілігін анықтаудағы тарихи қайта өңдеу жүргізіледі. Отандық тарихнама, археология, этнографияның көптеген айқындауларында өткеннің бүгінге редукциясы, тарихи процесстің «гомогендігі» және «тұрақтылық»  түсініктеріне негізделген бүгінгінің өткенге проекциясы. Көптеген қазіргі таңдағы саяси мәселелерді шешуде өткен тарих қор ретінде пайдаланылуы.

В.Тишковтың пікірі бойынша ұлтшылдық адамның туа біткен қасиеті емес. Мемлекеттік саяси ерік пен және білімділердің күші арқасында ұлттардың пайда болуы. Ұлт - ол топ ішіндегі дефиниция, оған қатаң ғылыми немесе конституциялық ереже беру мүмкін емес, бірақ екі түсінікте саяси тіл мен нормативті-құқықтық мәтіндерде белсенді түрде қолданылуы.

   Әлеуметтік қайта жаңғыру мен радикалды реформалар жағдайындағы қоғамдық процестердің неғұрлым манифест түріндегі этникалық маңызға ие болуы. Посткоммунисттік елдердегі этникааралық мәселелері, халықтың көп ұлттылық құрамымен мемлекеттің қызмет етуі қиындау, әрі күрделі шешімдер болып келеді. Бастан өткен дағдарыстарға қарамастан саясат пен ғылымда бұрынғы қоғамтану мен импровизациялық әрекеттердің догмалық құрылымдарға ие болуы. Көп ұлтты қауымдарды басқаруда мемлекеттік тәжірибе аздық етеді, ал әлемдік тәжірибе аз қолданылуы.

В.Тишков этникалық, ұлтшылдық және мемлекет феноменін қарастырып, мынадай қорытындылар жасаған:

1. Қазіргі ғылымда позитивисттік тәсілдерге қарағанда интеллектуальді құрылым ретіндегі этникалыққа көзқарас басым: яғни әр түрлі мәдени айырмашылықтар негізінде ұлттық тиістілікті сезіну және мифтер контексінде ерекшелену, әсіресе қоғамдағы жалпылама сауаттылық, саясаткерлер мен интеллигенцияның бағдарланған күшінің нәтижесі түріндегі түсініктер мен доктриналар.

2. Этникалық қауым түсінігіндегі халық-байыпты сезіміне ие және өзін ерекше территориямен біріктіретін, ортақ шығу тегі туралы миф пен ортақ тарихи естелігі бар, мүшелері ортақ атау мен мәдениет элементтерін бөлісетін адамдар тобы. Қазіргі өмірде этникалық қоғам өте маңызды рөл атқарады, бірақ этникалық уақыттан тыс өлшем емес, ол әлеуметтік топтар арасындағы  үстемдік қатынастармен қатар қазіргі жағдайларды бейнелейді.

3. Ұлттық тиістілік-іштей таңдаудың, әлеуметтенудің және тәрбиенің нәтижесі емес, ол адамның туа біткен сипаттамасы. Сонымен қатар ұлт-ол топ ішіндегі дефиниция, оған қатаң ғылыми немесе конституционды ереже беру мүмкін емес. Бұрынғы «социалисттік ұлттар» - негізінен кеңестік кезеңнің ресми идеологиясы мен саяси еріктің, интеллектуалдардың күшінің нәтижесі.

4. Ұлт этникалық қоғамның типі түріндегі деген кеңестік түсінікке қарағанда әлемдік ғылым мен тәжірибеде ол ортақ азаматтық ретінде түсіндіріледі. Яғни, ол дегеніміз- халықтың этникалық, діни және нәсілдік құрамы бойынша күрделі, азаматтық, мемлекеттікпен және бір територияға біріккен. Бірақ, этникалық топтардың біреуі өз мемлекетіне, билік пен ресурстарға үміткер болған мемлекеттерде ғана ұлттар мен ұлттық өзін таңдау сақталуы. Дискриминацияланған этникалық және аз топтардың өкілдері осы доктринаны қолдануы.

5. Этно-ұлттық мемлекеттің доктринасын халық құрамы бойынша күрделі қоғамдарда жүргізу қиынға соғады. Себебі, оны жүзеге асыру адам құқықтарын бұзуға, этникаралық қақтығыстарға, халықтың жаппай көшуіне алып келеді. Бірақ бұл саяси мақсаттарға жетудегі адамдардың ұжымдық керемет тәсілі. Осы доктринаға Ресейдің орыс емес ұлттарының көптеген қарапайым адамдары мен саясаткерлері сенеді және олардың орыс ұлттық патриоттары арасында жақтаушылары бар.

6. Жаңа мемлекеттерге оның ішінде Ресей Федерациясынада легитимді және бейбіт қоғам құру үшін, ішкі қақтығыстардан қашу мен бөліну үшін жаңа ұлттық ережелер іздеуі керек. Ол саяси-мәдени плюрализм мен мемлекет құрудағы жалпы азаматтық принциптерге ауысуына және этникалық ұлтшылдық доктринасынан тыс болуы керек.

●Этникалық зерттеу әдістемесіндегі конструктивистік тәсіл сипаттамасы. Этникалықтың конструктивисттік (постмодернисттік) бейнесі дегеніміз:

а) жылдам жинақталып келе жатқан ұлттың отандастық сияқты феномені;

 ә) этникалықтан ұлттық идентификацияның басым болуы, нақтырақ айтқанда-этникалық   өзінтануды ұлттық шығу тегінің аз немесе көбірек алға басушылық процессіне ауыстыруы;

 б) қалалық мекен ету ортасы;

 в) этникалықтың қызмет етуінің және тұрмыс түрінің жекелік, атомарлы    тәсілі;

г) этникалықтың бұрынғы дәстүрлі жұрнақтарының болуы ( кейде мифологиялық формаларда) -көбінесе жаңа социум ұлтқа әлі сіңіп үлгермеген ( немесе белгілі себептерге байланысты кіргісі келмейтіндер), өзінің этносынан айрылған мигранттарға тән.

Конструктивистік тәсіл бойынша этностық түсінік этникалық мәдениет дифференциасы негізінде туындаған және оның аясында қалыптасқан – ғалымдар, саясаткерлер, жазушылардың интеллектуалды құрылымы болып табылуы.

Норвегия этнологы Фредерик Барт - этниканың конструктивистік концепциясын әлемдік деңгейде айқындаған бірден-бір ғалым. Ол – этниканы түрлі рәміздік ерекшеліктерімен құрылатын мезеттік феномен, әлеуметтік ұқсастықтың кең категориясы ретінде анықтайды және этникалық категориялар арасындағы шекараның келісім-шарт сипатын атап көрсетеді.

Этностықты анықтау үшін соңғы шешімді этнос мәдениеті емес, мәдени сипаттамалардың анықтауы.

Этнос - конструктивизм тәсілінде ерекше мәдени белгілері бар және өзге қоғаммен мәдени байланыста болатын адамдар қауымдастығы ретінде түсіндірілуі. Этнос пен этностық басқа концепциялармен салыстырғанда бұл тұжырымдаманың концепциясының негізгі ерекше белгілері – жаңа белгілер ұғымы анықтамасына толықтырулар енгізу емес,  «бұл белгілер туралы көрсетілім» элементтерінің кез-келген тізіміне негіздеу. Сонымен, этникалық қауымдастықтың белгілері ортақ шығу тегімен байланысты емес, қауымдастықтың жалпы ортақ тарихи тағдырына, мифке сондай-ақ, шектелген мәдени ортаға байланыстылығы.

Мұндай түсініктегі этникалылық – жаратылыс және табиғи байланыстарға негізделген қауымдастықтың әлеуметтік құрылымының ой-елесі үрдісіндегі мәдениеттің дара түрі және шығу тектілігі жөніндегі миф немесе идея ретінде анықталуы.

Этникалық топтың немесе этностың пайда болуы және этностықтың шығу ошағы  ретінде «шекара» категориясы. Мұның мазмұны өте кең, яғни этникалық идентификация ішкі сайлаудың нәтижесі болса, онда бұл жалпы таңдау емес әлеуметтік белсенді-тұрғындар бөлігінің тек келісім варианты деп есептелуі.

Қазіргі этнология постмодернизм философияға негізделе отырып, этностықтың ағымын, өзгертілу шексіздігін дамытуы. Қазіргі кезде этнос ұғымына кең түрде анықтама берілген, яғни этнос дегеніміз – жалпы ортақ атауы бар, өзіндік ортақ, ұқсас мәдениетке ие, ұжымдық тарихи этникалық қалыптасуы туралы мифтік аңыз-әңгімелері бар, ынтымақтастық сезімі жоғары және белгілі бір анықталған территориясы бар топты атауы. Әйтсе де, субъективті тұстары да бар: ұжымдық сана, мифология, ойша елестету. Назар аударарлық жайт: этника мәселесіне берілген жоғарыдағы тұжырымдарға соңғы нүкте қоюға болмайды. Сондықтан, алдағы уақыттарда біз оның ең маңызды аспектілерін интегрциялаймыз және этностықтың когерентті теориясын құрамыз. Көптеген этнологтардың ойынша конструктивистік бағыт осындай синтездің негізгі ошағы болып қалыптасуы мүмкін. Оның маңызды аспектілері: біріншіден, тарихи контекске үлкен мән беріледі. Бұл теорияның барысында аталған феноменді түрлі қырларынан тану; екіншіден, конструктивистік тәсілдің барлық теориясы этникалық ұқсастықтың қалыптасуындағы туыстықтың ролі бірдей көрсетілуі. 

7. Этностың ақпараттық  концепциясы.

● Этностың ақпараттық концепциясының мәнісі. Әлемдік этнологияда этникалықтың инструменталисттік тәсіліне Н.Н.Чебоксаров пен С.А. Арутюновтың қосқанэтностың ақпараттық концепциясы. Олардың барлық этникалық қауымдардың өмір сүруін, құрылысын байланыстар немесе ақпарат түсінігі  шеңбері негізінде сипаттауы. Ақпараттық байланыстардың әр түрлі қатынас формалары түрінде болуы. Ақпараттың түрлі жолдар арқылы (тілдік қатынас көмегімен көрсету, еліктеу) берілуі. Аталмыш түсінігіне халықтың мәдени дәстүрі, оның шығармашылық мұрасы да кіруі. Ақпараттық үлгі казіргі этникалық көрінісін, этносты экономикалық және саяси мақсаттарға жету құралы ғана емес, сонымен қатар адамдардың негізгі кажеттіліктерін белгілі психологиялық  тұрақтылықпен қанағаттандыру тәсілі ретінде де көрсету. Зерттеушілер түпкі этникалық құндылықтарға бет бұру – адам психикасының қиындыққа, тұлғасыздыққа, күйгелектікке және қазірі өмірдің тұрақсыздығына қорғаныш реакциясы ретінде қарастыруы. Олардың пікірінше этнос - ақпараттық сүзгі қызметін де атқаратындығы. Осыдан қазіргі замандағы тұрақты өмірлік құндылықтардың психологиялық мұқтаждықтарын ұлғайтуға байланысты қажеттілік туындайды. Бұл қажеттілік адам түрі ретінде қазіргіге қарағанда басқа ақпараттық жағдайда қалыптасқандығымен түсіндірілуі. 


Адамдардың әлемді бейнелеудің, рәміздердің және түсініктердің үздіксіз күй ретінде қабылдауы. Сыртқы ортадан барлық ақпарат рәміздер мен түсініктерден тұратын сурет арқылы өтеді. Себебі, ол біздің санамызда қатаң түрде сақталған. Осындай әлем суретінің жүйесін өзі қарастырған ақпаратты ғана өткізеді. Біз кейбір жағдайда түсінігі және сәйкес термині жоқ ақпаратты байқаймыз. Қалған барлық үздіксіз ақпараттар әлем суретімен жүйеленеді: маңыздылары теріліп, басқалары байқаусыз қалады. Әлем суреті негізін этникалық құндылықтардың құрауы. Сондықтан, ақпараттың маңызы этникалық позиция жағынан бағалануы. Міне, осылай, этникалық ақпараттық сүзгі рөлін атқарып, адамның белгілі өмірлік жағдайға деген тілегі және мүмкін реакцияның жиынтығын азайтуы. Сондықтан, әрбір жеке тұлғаның ақпаратты өңдеу мен елестету мүмкіндігін шектеуі бар уақытта адамзаттың этномәдени әртүрлілігінің объективті негіздері сақталады. Этностың әлеуметтік нормативті ақпаратты тұрақтандыру қызметі (тұлғаның ақпараттық мүмкіншіліктерін шектеуге негізделген) этносты қазіргі қоғамның әлеуметтік мәдениетінің маңызды элементі. 

● Синхрондық ақпарат. Аталған этнос концепциясына байланысты  Н.Н.Чебоксаров пен С.А.Арутюновтың талдаулары. Олардың барлық этникалықтың механизімін коммуникациялық және ақпараттық формаларымен бейнеленетін байланыс негізінде суреттеуі. Адамдар арасындағы өзара байланыста ақпараттық алмасымның болуы. Ал ақпараттың түрлі формада – сөз, көрсету, еліктеу арқылы берілуі. «Ақпараттық» ұғымына халықтың мәдени дәстүрлерінің, оның шығармашылық мұраларының кіруі.

Синхрондық ақпараттың бүгінгі күндегі этниканы түсіндіруде өте қолайлы болып табылуы. Оның этносқа тек экономикалық және саяси мақсаттардағы қол жеткізу  құралы ғана емес, сонымен қатар белгілі психологиялық тұрақтылықтағы, іргелі қажеттіліктерді қанағаттандыру тәсілі ретінде қарауға мүмкіндік беруі. Зерттеушілердің қазіргі өмірдің күрделілігі адам психикасында қорғаныс реакциясы - терең этникалық құндылықтарға үлкен мән беру керектігін мойындауы. Этностың мұнда ақпараттық фильтр ролінде болуы. Қазіргі өмірдің ерекшелігі - тұрақты өмірлік құндылық қажеттілігінен туындауы.


Бұл қажеттіліктің өзге ақпараттық жағдайларда белгілі бір түрге иеленіп, қалыптасуымен түсіндірілуі. Бүкіл тарихи ағымда адам әлеуметтік-маңызды ақпаратты нақты анықталған топ құрамы бойынша алып тұрды. Құрамның тұрақтылығы, атадан мұра етіп алу арқылы әлемнің жалпы көрінісін, құндылықтарын, тәртіп ережелерін, өмірдің мәні туралы жағдайды қамтуы. Адамға жеткен мұндай әлеуметтік ақпараттың біркелкі, айналмалы сипат алуы. Қазіргі қоғамда  адамдардың бір-бірімен тығыз байланыста емес, сондай-ақ бір-біріне қақтығыс жағдайындағы, өзара келіспейтін  орталарда жиі болуы. Сондықтан, қарастырылып отырған психологиялық механизмның жаңа ақпараттық  жағдайларға сәйкес келмеуі.

● Диахрондық (ұрпақаралық) ақпарат.
Адамзаттың өзінің морфологиялық тұрақтылығын өз ішінде генетикалық ақпараттарды жеткізу арқылы бірқалыпты тұруы. Этносты анықтайтын ақпараттың түрлі жолдармен берілуі. Адамдарға, әсіресе, тілдік байланыстың ауызша ақпарат арқылы сөзбе-сөз жеткізілудің ерекше маңыздылығы. Жазбаша ақпараттың маңызы. Еліктеушілік жолмен берілетін ақпараттардың да, аз болса да өзіндік ерекшелігі мен пайдасы.

 Диахронды және вертикальды ақпараттың ұрпақтан-ұрпаққа  сөзбен (ауызша немесе жазбаша-әдеби), сондай-ақ, материалды-көркем түрде беріліуі. Бұл диахронды ақпараттарды бір-бірін алмастыруы,  этникалық дәстурлердің ұрпақтан-ұрпаққа этникалық дәстүрлерді ғасырдан-ғасырға жеткізіліп отыруын  қамтамасыз етуі. Диахронды ағым туралы мынадай тұжырым жасауға болады: ақпараттар ағымының белсенділігін күшейтеді.  Әлеуметтік-экономикалық және  мәдени-даму  көрсеткіштердің көпшілігі: ауызша (фольклор) дәстүрдің жалпы көлемі, жазба әдеби ескерткіштердің жиынтығы, бұл жазба және ауызша естеліктермен елдің танысуы, сауаттылықтың кең тарауы; дамыған қоғамда – пошта, корреспонденция көлемі, оның ағым бағыттары, тираж және таралымы,  т.б.

Этникалық қауымдастықтың барлық категориялары ақпараттық байланысқа негізделген қауым. Сонымен қатар, ақпараттық байланысқа этникалық және  этноконфессионалдық  қауымдастықтардың  негізделуі. 

---------------------------------------

Сұрақтар:

1. Этностың ақпараттық  концепциясы қалай дәлелденді?

2. Синхрондық ақпарат қай салада қолданылады?

3. Диахронды ағым туралы қандай тұжырым жасауға болады?

Әдебиеттер:

1. Чебоксаров Н.Н., Чебоксарова И.А. Народы. Расы. Культуры. – М., 1985.

2. Арутюнов С.А., Чебоксаров Н.Н. Передача информации как механизм      существования этносоциальных и биологических групп человечества // Расы и  народы – Т. 2. – М., 1972. – С. 19 – 29.

3. Арутюнов С.А., Чебоксаров Н.Н. Этнические процессы и информация // Природа. – 1972. – № 7. – С. 8-15.
Дәріс № 3. Қазақ халқының этногенезінің деректемелері мен тарихнамасы

          ● Жазбаша  деректемелер. Этногенездік және этникалық үдерістердің мәселесі. Қазақ халқының этногенезі мен этникалық тарихына  байланысты жазбаша деректемелер.

 Парсы деректемелері. Ала ад-дин Жувейнидің «Тарих-и джахангуша» («Әлемді бағындырушының тарихы», 1260), Фазлаллах Рашид ад-Диннің «Жами´ат-таварих» («Жылнамалар жинағы», 1310-1311), Низам ад-дин Шамидің «Зафар-наме» (1403-1404), Шараф ад-дин Әли Йаздидің «Зафар-наме» (1425), Муин ад-дин Натанзидің «Мунтахаб ат-таварих-и Му´ини» (1412-1414), Хафиз-и Абрудың «Зубдат ат-таварих-и Байсункари» (1430), Абд ар-Раззақ Самаркандидің «Матла´ас-са´ дайн ва маджма´ әл бахрайны» (1471), Мұхаммед Хавенд-шах Мирхондтың «Раузат ас-сафа» (1498), Әбу-л Хасан Сайид Әли әл-Жүзжанидің «Масалик әл-мамалик» (1477), Мырза Мұхаммед Хайдар Дуғлаттың «Тарих-и Рашиди» (1542-1546), Камал ад-дин Бинаидің «Шайбани-наме» («Шайбани туралы кітап»)  және «Футухат-и хани» (XVI ғ. басы), Молла Шадидің «Фатх-наме» («Жеңістер кітабы», XVI ғ. басы), Фазлаллах ибн Рузбихан Исфаханидің «Михман-наме-йи Бухара» («Бұхар мейманының кітабы», XVI ғ. басы), Масуд ибн Усман Кухистанидің «Тарих-и Абулхайр-хани» (1543-1544), Зайн ад-дин Васифидің «Бадаи´ әл-вакаи´» («Ғажайып оқиғалар», XVI ғ. ортасы), Хафиз Таныш ибн Мир Мұхаммед Бұхаридің «Шараф-наме-йи шахи» («Шахтар даңқы кітабы», XVI ғ. екінші жартысы), Махмұд ибн Әмір Уәлидің «Бахр әл-асрар фи манакиб әл-ахйар» («Өнегелі адамдардың ерліктері жайлы ғаламат құпиялар», XVII ғ. 1-жартысы), Аштархани Нәдір-Мұхаммедтің «Бахр аль-асрар» (XVII ғ. 1-жартысы), Мұхаммед Юсуф Муншидің «Тарих-и Муким-хани» (XVII ғ.), Шах-Махмұд Шорастың «Тарих» (Хроника, 1676-1677) шығармалары. 

Түркі тілді деректемелер. Сейфи Челебидің «Китаб-и падишах-и вилайет-и Хинд ва Хитай ва Хотан ва Кашмир» (XVI ғ.), Абдаллах бен Мұхаммед Балхидің «Зубдат әл-асар» («Маңызды жылнамалар», XVI ғ. басы), Бабырдың «Бабыр-наме» («Бабыр жазбалары», XVI ғ. басы), Өтеміс қажы ибн Маулана Мұхаммед Достың «Шыңғыс-наме» (XVI ғ. басы), беймәлім автордың «Тазкира-йи Ходжа Мухаммад Шариф» (XVI ғ. екінші жартысы), Мұхаммед Салихтың «Шайбани-наме» («Шайбани туралы кітап», XVI ғ. басы), Қадырғали Жалаиридің «Жами ат-таварих» («Жылнамалар жинағы», 1602), Әбілғазының «Шаджра-йи тюрк» («Түрктердің генеалогиясы») пен «Шаджра-йи таракима» («Түрікмен шежіресі», XVII ғ. ортасы), Шер-Мұхаммед Әуез бидің (Мунистің) «Фирдаус әл-икбал» («Жұмақтағы бақыт бағы», 1829), беймәлім автордың «Тарих-и Қашғар» («Қашғар тарихы», XVII ғ. екінші ширегі), Мұхаммед-Салық Қашғаридің «Тазкира-йи ходжаган» («Қожаның ғұмырнамасы»), Молла Мұса Айса қожа Сайрамидің «Тарих-и амнийа» («Тыныштық пен қауіпсіздік тарихы», XIX ғ.) еңбектері.

 Араб тілді деректемелер. Жамал Қаршидің «Мулхакат ас-сурах» («Ас-сурах сөздігіне қосымша», 1274), беймәлім автордың «Китаб маджму тарджуман тюрки ва аджами ва мугули ва фарси» («Түрік, араб емес, монғол және парсы түсіндірме сөздері жинағының кітабы», 1245), әл-Омаридің «Масалик әл-абсар фи мамалик әл-амсар» (1340),  Ибн Баттутаның «Тухфат ан-нуззар фи ғараиб әл-амсар ва аджаиб әл-афсар» («Қалалардың ғажайыптары мен саяхат кереметтерін аңғаратындарға сыйлық», 1356), Ибн әл-Фураттың (1334-1405), әл-Калкашандидің (1355-1418), әл-Макризидің (1364-1442), Ибн Арабшахтың «Абжаиб әл-макдур фи наваиб Тимур» («Темір жасаған қасіреттердегі алдын алу кереметтері», 1450), Ибн Тангрибердидің (1411-1465), Ибн Иястың (1448-1524) тарихи және энциклопедиялық еңбектері. 

Қытай деректемелері. 332 тараудан тұратын Қытайдың 25 әулеттік тарихын (1645-1736 жж.) қамтитын «Мин ши» («Мин әулетінің тарихы»). Императорлар билеуінің хроникасы «Мин шилу» («Мин әулеті билік етуінің анық жазбалары»). Тарихи құрама «Мин хой яо» («Мин империясына жалпы шолу») еңбегі. 

Орыс деректемелері. Сібір жылнамалары: Строганов жылнамасы (XVII ғасырдың орта шені), С. Есиповтың «Сібір жылнамасы»(1687), «Ремезов жылнамасы» (XVIII ғасырдың басы). Ресейдің орталық (ЦГАДА, АВПР), сондай-ақ жергілікті мұрағаттарында сақтаулы материалдар мен құжаттар. Елшіліктердің есептері, сауда миссияларының, экспедициялардың чертеждары мен жазбалары. «Үлкен Чертежге Кітап» (XVI ғ. аяғы). 

Батыс деректемелері: XIV-XVII ғасырларда дипломаттардың, саудагерлердің, миссионерлердің (Гонзалес де де Клавихо, Сигизмунд Герберштейн, Иософат Барбаро, Амброджо Контарини, Антоний Дженкинсон, Филип Авриль, Адам Олеарий) тарихи-этнографиялық мәліметтері. Венеция дипломаты И.Барбароның «Тан мен Персияға саяхат» (XV ғасырдың ортасы) кітабы, ағылшын А.Дженкинсонның «Ресей, Московия, Татария» (1562)  картасы, голландтық географ Н.К.Витсеннің «Солтүстік және шығыс татария туралы» (XVII ғ.) еңбегі, шведтің соғыс тұтқыны Филип Иоганн Страленбергтің «Европа мен Азияның солтүстік және шығыс бөліктерінің тарихи-географиялық сипаттамасы» (XVIII ғ.) деген кітабы. XVII ғ. нарративтік әдебиетті голландықтар Ян Стрейстің, Корнелий де Бруиннің, швед дипломаты Энгельберт Кемпфердің, француздар жан Батист Таверньенің, ағылшындар Самюэль Коллинздің, Джон Перридің және т.б. байытуы.

Негізгі әдебиет:

1. Ақынжанов М.Б. Қазақ халқының этногенезі. – Алматы, 1957.

2. Ирмуханов Б.Б. Этническая история древнего Казахстана. – Алматы, 1998.

3. История Казахстана в арабских источниках. Т. III. Извлечения из сочинений XII-XVI вв. – Алматы, 2006.

4. История Казахстана в персидских источниках XIII-XV вв. – Алматы, 2006.

5. История Казахстана в русских источниках XV-XX веков. Т. V. Первые историко-этнографические описания казахских земель. Первая половина XIX в. – Алматы, 2007.

6. История Казахстана в русских источниках XV-XX веков. Т. VII- IX. – Алматы, 2006-2007.

7. Қазақстан тарихы туралы қытай деректемелері. Т. I. Саяхатнамалар мен тарихи географиялық еңбектерден таңдамалар. – Алматы, 2006.
8. Қазақстан тарихы туралы моңғол деректемелері. Т. II. – Алматы, 2005; Т. III. – Алматы, 2006.

9. Қазақстан тарихы туралы түркі деректемелері. Т. IV. – Алматы, 2006.
Қосымша әдебиет:

1. Ахмедов Б.А. Историко-географическая литература Средней Азии XVІ-XVIII вв. (Письменные памятники). – Ташкент, 1985.
2. Дулати М.Х. Тарих-и Рашиди (хақ жасандағылар тарихы). – Алматы, 1998.
3. Левшин А.И. Описание киргиз-казацких или киргиз-кайсацких орд и степей. – Ч. 1-3. – Алматы, 1996.

4. Материалы по истории казахских ханств XV-XVIII вв. (Извлечения из персидских и тюркских сочинений). – Алма-Ата, 1969.

5. Проблемы этногенеза и этнической истории народов Средней Азии и казахстана. – Омск, 1988.
6. Прошлое Казахстана в источниках и материалах. Сб.1 (V в. до н.э. – XVIII в. н.э.). – М.-Алма-Ата, 1935.

7. Тынышпаев М. Қазақ халқының тарихы. – Алматы, 1995.
Дәріс № 4. XVIII ғ. ортасы – XX ғ. басындағы ғылыми зерттеулер
Г.Ф. Миллердің «История Сибири» (1750), П.И. Рычковтың «История Оренбургская» (1759) және «Топография Оренбургская» (1762), В.Н. Татищевтің «История Российская» (1769), И.Г. Георгидің «Описание всех обитающих в Российском государстве народов» (1799), А.И. Левшиннің «Описание киргиз-казачьих, или киргиз-кайсацких орд и степей» (1832), В.В. Вельяминов-Зерновтың «Исследование о Касимовских царях и царевичах» (1864), Ш.Ш. Уәлихановтың «Қырғыз шежіресі», «Қырғыздар туралы жазбалар», И.Н. Березиннің «Очерк внутреннего устройства Улуса Джучиева» (1864), В.Г. Тизенгаузеннің «Сборник материалов, относящихся к истории Золотой Орды» (1884), В.В. Радловтың «Этнографический обзор тюркских племен Южной Сибири и Джунгарии» (1887), Н.А. Аристовтың «Заметки об этническом составе тюркских племен и народов» (1896), В.В. Бартольдтің «Туркестан в эпоху монгольского нашествия» (1898) және т.б. қазақ халқының этногенезі туралы еңбектері. 1911 ж. Орынборда басып шығарылған Шәкәрім Құдайбердіұлының «Түріктердің, қырғыздардың, қазақтардың және хан әулеттерінің шежіресі».

Дәріс № 5.  XX ғасырдағы Қазақстанның тарихнамасы. 
1920-1930-жылдардағы А.П. Чулошниковтың «Очерки по истории казак-киргизского народа в связи с общими историческими судьбами других тюркских племен» (1924), М. Тынышбаевтың «Материалы к истории киргиз-казакского народа» (1925),  С.А. Асфендияровтың «История Казахстана (с древнейших времен)» (1935)  тарихи зерттеулері.

1940-1950-жылдардағы Қазақстан мен Орта Азиядағы халықтардың қалыптасу мәселелері туралы А.Н. Бернштам, М.П. Вяткин, С.П. Толстов, Т.А. Жданконың  және т.б. ғылыми көзқарастары. М.Б. Ақынжанов, В.Ф. Шахматов, С.З. Зиманов, Х.М. Әділгереев, С.Е. Толыбековтың және т.б. еңбектері. С.А. Аманжолов, Г. Айдаров, С.К. Ибрагимов, С.К. Кляшторный, В.П. Юдин, Ю.А. Зуев және т.б. қазақ халқының этногенездік мәселелерін тіл, фольклор саласымен   зерттеуі. Ә.Х.Марғұлан, М.С. Мұқанов, В.В. Востров, Х.А. Арғынбаев, Р.Б. Сүлейменов, О.И. Смағұлов, Б.Е. Көмеков, К.А. Пищулина, Т.И. Сұлтанов, У.Х. Шалекенов, А.Ш. Қадырбаев, Н.Е. Масанов және т.б. зерттеулеріндегі қазақ халқының этногенезі.

Қазіргі кезеңдегі этногенетикалық  зерттеулердің жалпы  тарихи аспектілері. Ежелгі Қазақстан аумағындағы этникалық және этногенездік процестердің зерттелуі. Археологиялық, этнологиялық,  антропологиялық және басқа да тарихи зерттеулер.    

Дәріс № 12.  Қазақ халқының отбасы мен некесінің тарихнамасы
Қазақ халқының, сонымен қатар басқа да халықтардың отбасы және неке мәселесі XVIII ғасырдан XX ғасырдың басына дейін, яғни қазан төңкерісіне дейін көптеген ғалымдардың зерттеу нысаны болды. Бұндай зерттеу, біріншіден Ресей әкімшілігінің қазақ халқының тарихы, этнографиясы, географиясы, жер астындағы байлықтары жөнінде білу мақсатында болса, екіншіден ғылыми қызығушылықтан туды. 

XX ғасырдың басында Қазақстанның жеке аймақтарынан қазақ жұртшылығының өмірін жан-жақты сипаттайтын бірнеше көлемді еңбектер жарияланды. Қазан төңкерісіне дейін қазақтардың некеге тұруы мен үйлену салттары туралы А.Е. Алекторов жазған болатын. Ол қазақтардың арасындағы құда түсу рәсімдеріне, қызға төленетін қалыңмалдың мөлшеріне, жасауға кіретін заттарға, неке қию рәсімдеріне жан-жақты талдау жасаған. Сонымен қатар, ұрын бару, тартыс, кемпір өлді рәсімдеріне сипаттама береді. Автор өз еңбегінде отбасындағы қарама-қайшылыққа, ажырасу себептеріне, ажырасу процесіне тоқталған
.

XX ғасырдың басында Түркістан өңірінде қазақ халқын этнографиялық тұрғыда зерттеп, төңкеріске дейін ғана 130 үлкенді-кішілі еңбек жариялаған Ә.А. Диваев болатын. Оның еңбектерінен қазақ өмірінің сан алуан жақтары жайында қызықты деректер, әсіресе үйлену тойына байланысты әдет-ғұрыптарды табуға болады. Ә.А. Диваев соңғы 57 жыл өмірін Қазақстанның оңтүстік өңірінде өткізді. Автор қазақ ауылдарына жиі барып, құнды этнографиялық деректерді жинады. Бізге маңыздысы Сырдария облысы қазақтарының үйлену рәсімдеріне байланысты  зерттеу жұмысы
.

Біз зерттеп отырған мәселенің кейбір жақтарына қазақ поэзиясының классигі М. Жұмабаев өз еңбегінде тоқталды. Оның «Педагогика» еңбегі студент жастар мен оқытушыларға арналып жазылды. 1922 жылы алғаш рет Орынбор қаласында басып шығарылып, 1923 жылы Ташкентте қайта басылды. Оқулық төрт бөлім және он бес тараудан тұрды. Еңбектің бір бөлімі қазақ балалары тәрбиесінің ерекшелігіне, әлеуметтенуіне, дене шынықтыруына арналды. Онда автор ғылыми-публицистикалық түрде баланы бесікке салудың жақсы да, жаман да жақтарын сипаттайды
.

1926-1930 жылдар аралығында қазақ отбасы мен некесіне байланысты 
Б. Куфтин, В. Соколовскийдің, А. Штуссер, С.И. Руденко, Ф. Фиельструп, 
И.Д. Старынкевичтердің шағын еңбектері шықты. Көптеген мақалалар отбасындағы әйел роліне, ішкі отбасылық қатынасқа, отбасындағы міндеттерді бөлудің ескерілуіне, қалың мал алудың қарапайым халық үшін ауырлығына арналды. Мысалы, Б.А. Куфтиннің этнологиялық очеркінде 1920 жылдардағы қазақ халқының мәдениеті және тұрмысы, отбасы, қоғамдағы әйелдің алатын орны жазылды. Автор: «Отбасылық өмірде көп әйел алушылыққа қарамастан, әйелдер өз еркіндігін толыққанды пайдаланған. Үлкен әйелі – бәйбішені құрметтеген. Рулық жиындарда әйелдердің сөзіне көңіл бөлген. Тұрмыстық өмірдегі барлық шаруашылық және көшіп қону кезіндегі барлық ауыртпалық әйелдің мойнына жүктелді»
.

В.Г. Соколовскийдың еңбегінде көшпелі және отырықшы қазақ халқының экономикалық, рулық, статистикалық жағдайы жан-жақты талданған. Зерттелген ауылдардың ішінде қазақтардың 99% қалың мал беру нәтижиесінде некеге отырған. Ол қалың малдың сақталу себебін шаруашылықтағы әйел адамның орнына байланысты деп түсіндіреді. Сонымен қатар В.Г. Соколовский қазақтардың өзбектерге қарағанда әйелді сатып алу деңгейінен өткенін көрсетеді. «Құдаласу балалардың кішкентай кезінде ата-аналарының арасында жүреді, содан бірнеше жылдарға дейін созылады. Некелескеннен кейін құдаласу өзара силық алмасуға жалғасады» деп тұжырымдайды
.

1935 жылы П. Исаков Оңтүстік Қазақстанның Шәуілдір ауданында этнографиялық экспедиция жүргізді. Зерттеу барысында отбасында әйел еңбегі мен ер адам еңбегінің бөлінетіндігін анықтады. Аталған аудан бойынша қоңырат, қаңлы, алшын рулары арасында некеге отыруда экзогамиялық түр сақталғандығын анықтайды. Жергілікті колхозшылар арасында көп әйел алушылық орын алған. Некеге отыру қалың мал төлеу бойынша өтеді. Некеге жаңа тенденция бойынша АХАЖ арқылы, кейін молдаға неке қиғызу арқылы отырады
. П. Исаков Оңтүстік Қазақстанда ислам дінінің сақталғандығын, айт мерекелерінің атап өтілетіндігін баса көрсетеді. 

1947-1950-ші жылдары колхоз тұрғындарын зерттеу орын алды. Отбасы мәселесі, неке-отбасылық қатынастың өзгеруі отбасындағы тұрмыс арқылы қаралды. Бұған 1945 жылы СССР ғылым академиясының Қаз ССР ғылым академиясы филиалы Тарих, археология және этнография институтының ашылуы себеп болды
.

1947 жылы Алматы және Талдықорған облыстарына экспедиция жүргізілді. Нәтижиесінде аталмыш институттың этнография секторының меңгерушісі Н.С. Сабитовтың неке-отбасылық қатынас, әдет-ғұрыптар, отбасылық салт-дәстүрлерге арналған мақаласы жарық көрді
. 1952 жылы шыққан Н.С. Сабитовтың келесі мақаласы қазақ колхоз өміріндегі неке-отбасылық қатынастың өзгеруіне байланысты болды. Онда ішкі отбасылық қатынастың жаңа сипатқа бет алуы, әйелдің ролінің үйде де, түзде де өзгеруі сөз болды
. 
1951-1953 жылдардағы Жамбыл, Алматы облыстарында жүргізілген этнографиялық зерттеу жұмысының нәтижесін және жоғарыда көрсетілген мақалаларды топтастырып, қазақ отбасының тұрмысы мен қоғамдық өміріне арнаған мақаласы шықты. Автор ішкі отбасылық қарым-қатынасқа талдау жасай отырып, әйел мен ер адамның парызына, ата-ана мен бала арасындағы қарым-қатынасқа, отбасындағы келіннің орнына тоқталады
.

1949 жылы О.А. Корбе Алматы облысы Кеген ауданы Сталин атындағы колхоз бен Жамбыл облысы Шу ауданы Белбасар колхозына этнографиялық экспедиция жүргізді. Экспедиция нәтижиесінде жинақталған мәліметтерді мақала етіп басып шығарды. О.А. Корбе жастардың неке құрғанға дейінгі қарым-қатынасына, неке құру жасына, АХАЖ арқылы заңды неке қию түріне, ұлтаралық некеге, туысқандарының ұлтаралық некеге байланысты көзқарасына жан-жақты  тоқталады 
.

1950-1960 жылдары «колхоз» тақырыбына байланысты бірқатар монографиялар мен диссертациялардың жарық көруі отандық тарихнама үшін елеулі оқиға болды, себебі бұл монографиялардың арасында біздің республикамызды қамтыған бірнеше жеке және ұжымдық зерттеулер бар еді. Зерттеушілерге тек бір немесе екі ғана колхоз тұрғындарын жан-жақты қарастырумен жекелеген халықтардың отбасылық әдет-ғұрыптарының өзгеруіне талдау жасау тән болды. Отбасына байланысты Д.Х. Кармышева 1959-1960 жылдардағы Алматы облысының Талдықорған ауданындағы екі колхоздың этнографиялық мәліметтеріне сүйене отырып ауқымды мақала жазды. Автор қазақ колхоз жұмысшыларының отбасын және отбасылық тұрмысына талдау жасады. Ішкі отбасылық қатынаста ер адамның билігін, отбасындағы әйел мен ер адамның орнын, ерлі-зайыптылардың туысқандарымен қарым-қатынасын, неке құруға байланысты әдет-ғұрыптарды терең зерттейді
. 

1940-1970 жылдардағы Солтүстік Қазақстандағы ұлтаралас некелерді 
Ю.В. Евстигнеев зерттеді. Ұлтаралас некені талдау барысында автор аталған аймақтағы қала және ауыл тұрғындарына этносоциологиялық сауалнама жүргізді. Статистикалық мәліметтерді пайдалана отырып, ұлтаралас некеге отыру заңдылықтарын, бағыттарын анықтады. Ұлтаралас некеге отыруға әсер ететін факторларға талдау жасайды
. 

Осы кезеңде А. Жакипованың «Қазақстандағы неке-отбасылық қатынастарының дамуы» атты құнды монографиясы жарыққа шықты. Еңбекте неке-отбасылық құқыққа, ішкі отбасылық қатынасқа көңіл бөлінген
. Бұл зерттеу жұмысының құндылығы зерттеп отырыған Оңтүстік Қазақстан өңірі бойынша салыстырмалы мәліметтерді келтіреді. Өкінішке орай, автордың бұл бағыттағы терең зерттеулеріне кенеттен болған қаза кедергі болды. 

Біз зерттеп отырған мәселеге жоғарғы буын отандық этнографтардың көрнектісі Х.А. Арғынбаевтың қосқан үлесі зор. Ол қазақ халқының дәстүрлі этнографиясының барлық бағытын: материалдық, шаруашылық, рухани, неке-отбасылық қатынасын терең зерттеген ғалым. Оның ғылыми-маманданған өте жоғарғы деңгейдегі «Қазақ халқындағы семья мен неке» атты монографиясы 1973 жылы шықты. Еңбек Қазан төңкерісіне дейінгі және одан кейінгі Қазақстанның барлық облыстарын қамтыған алғашқы терең зерттеу жұмысы еді. Бұнда қазақтың отбасы мен неке формалары, әр түрлі отбасылық, некелік қарым-қатынастар, үйлену мен қалың мал төлеу, жасау беру ғұрыптары, сондай-ақ қазіргі қазақ отбасы мен некелік қатынастары этнографиялық тұрғыда жан-жақты сипаттталады. Монография өзінің ғылыми құндылығын жоймағандықтан, 1996 жылы қайта басылып шығарылды. Еңбектің маңыздылығы сонда, автор Қазақстанның барлық аймағын қамтыған 20 жылға созылған өзі жинаған этнографиялық зерттеулерімен қатар архив құжаттарын, тарихи-әдеби деректерді байланыстыра білген. Бұл деректердің ішіндегі құндысы Қызылорда, Оңтүстік Қазақстан, Жамбыл, Алматы облыстары бойынша жүргізген неке және отбасына байланысты этнографиялық мәліметтері. 

Н.А. Кисляков бүкіл Орта Азия халықтарының неке және отбасы тарихын терең зерттеп жазды. Автор Орта Азия халықтарының отбасылық әдет-ғұрыптарын, салт-дәстүрлерін этнографиялық тұрғыда жан-жақты талдау жасаған. Оның ішінде құда түсу, қыз ұзату, келін түсіру, үйлену тойы барлық түркі халықтарымен салыстырмалы түрде берілген
.

1970-1980 жылдардың ортасынан және одан кейінгі кезеңдерде этносоциологиялық зерттеулер өз жемісін бере бастады. Себебі, осы кезеңдерде этносоциология ғылымы білікті мамандармен толығып, социологиялық тұрғыда зерттеудің жаңа әдістері жасалды
. Неке-отбасылық қатынасты қамтыған қазіргі этномәдени процесстердің ғылыми бағытын анықтау КРО ҒА қарасты Н.Н. Миклухо-Маклай атындағы Этнография және этникалық антропология институтының басшылығы қызметіне Ю.В. Арутюнян мен Л.М. Дробижеваның келуімен артты
. 
Қазақстанда дәстүрлі этнографиялық әдіспен қатар этносоциологиялық зерттеуді тұңғыш Қаз ССР ҒА қарасты Ш.Ш. Уәлиханов атындағы Тарих, археология және этнография институтының зерттеушісі Х.А. Қауанова қолданды. Х.А. Қауанова Қазақстан жұмысшылары отбасын нақты және жан-жақты зерттеп, 1982 жылы «Жұмысшы отбасының өмірі мен тұрмысының бейнесі» атты монографиясын жарыққа шығарды. Онда әртүрлі этнографиялық зерттеу әдісімен қатар ең алғаш этносоциологиялық мәліметтер пайдаланылды. Бұл жұмыста автор Алматы, Қарағанды, Теміртау, Жезқазған, Сәтбаев қалаларында тұратын әр түрлі ұлт өкілдеріне жататын жұмысшы отбасыларына көңіл аударған. Жұмыс барысында 2600 хабаршының жауабы жинақталған. Қазақстандағы металлургтер мен кеншілердің арасындағы этномәдени процестер де кеңінен қаралған
.

1984-1986 жылдары Ш.Ш. Уәлиханов атындағы Тарих, археология және этнография институтының этнограф ғалымдары ел арасынан жиналатын этнографиялық деректердің дәстүрлі әдістерін пәнаралық этносоциологиялық зерттеу кезінде қатар қолдануды тұңғыш рет енгізді. Ол «Қазіргі кезеңдегі ауыл отбасының тұрмысында жаңашылдық пен дәстүршілдік» атты жоспарлы тақырыппен Алматы облысының Шелек және Кеген аудандары мен Талдықорған облысының Киров ауданында тұратын ауыл тұрғындарының арасында орындау барысында тәжірибеден өткізілді. Сауалнамаға қазақ, орыс, ұйғыр ұлтының өкілдері арасынан ұзын саны 1000-нан аса респондент қатысты. Сауалнама отбасы құрамына, ішкі отбасылық қатынасқа, дәстүрлердің сақталуына арналды. 
Дәстүрлі той, қазақ отбасының әдет-ғұрыптарындағы мұсылмандыққа дейінгі сенімдердің сақталуын белгілі этнограф, ғалым Ә.Т. Төлеубаев зерттеді. 1991 жылы ғалымның «Реликты доисламских верований в семейной обрядности казахов» атты еңбегі жарық көрді
. Автор көп жылдық этнографиялық мәліметтерді жинай отырып, қазақтардың наным-сеніміне талдау жасайды. Бұл әдет-ғұрыптардың қазіргі кезге дейін сақталуын және жасалуын түсіндіре отырып, үйлену әдет-ғұрыптарына байланысты жас келінге шашу шашу, отқа май құйғызу, шымылдыққа отырғызу т.б. ғұрыптардың жасалуын халықтың наным сенімімен байланыстырады
. 

Жетісу аймағындағы салт-дәстүрлер мен әдет-ғұрыптарды белгілі отандық этнограф С.Е. Әжіғали зерттеді. Автор үйленуге, жасөспірімдермен байланысты және жерлеу-жөнелту әдет-ғұрыптарын жан-жақты ашып көрсеткен
. Ш.Ш. Уәлиханов атындағы Тарих және этнология институты шығарған «Қазақ халқының дәстүрлері мен әдет-ғұрыптары» атты этнографиялық мақалалар жинағында С.Е. Әжіғалидің «Жетісу қазақтарының салт-дәстүрлері мен әдет-ғұрыптары» атты мақаласы жарық көрді
. Үйлену әдет-ғұрыптарын үш кезеңге бөліп жеке-жеке тоқталады. Соңында Жетісу қазақтарының ғұрыптық мәдениетінің ерекшеліктері территориялық және этномәдени байланыстардың біртұтастығына бейімделген деп қортындылайды 

Оңтүстік, Батыс, Солтүстік, тіпті Қазақстанның барлық аймағындағы неке, отбасы, ажырасу мәселелерін зерттеуде Х.А. Арғынбаевтың шәкірттерінің бірі – А.Б. Қалыштың еңбегі ерекше. Ұлтаралас неке мәселесі мен аралас некеден туған балалардың ұлтын анықтауда А.Б. Қалыштың үлесі зор. А.Б. Қалыштың қазіргі Қазақстандағы отбасындағы қарама-қайшылыққа арналған монографиясы 2013 жылы жарық көрді
. Автор өз зерттеулерінде дәстүрлі этнографиялық деректермен қатар этносоциологиялық мәліметтерді ұтымды қолданған. Зерттеу барысында этносоциологиялық мәліметтермен қатар мұрғат, АХАЖ, халық соты және т.б. статистикалық құжаттарды кеңінен пайдаланған. Автордың кейінгі мақалалары Оңтүстік Қазақстан өңірінің қала және ауыл тұрғындарының неке-отбасылық қатынастарын пәнаралық әдістемені негізге ала отырып зерттеуге тән
. 

1991 жылы Республиканың солтүстік-шығыс (Көкшетау, Павлодар, Целиноград, Семей) және оңтүстік (Шымкент, Жамбыл, Алматы) облыстарының 13 ауылдық кеңесінің материалдары бойынша жас ғалым О.Б. Наумова зерттеуін аяқтады. Автор диссертациялық жұмысында қазақ халқының көпұлтты ортадағы этникалық тұстарына, отбасылық тұрмысына, отбасы құрамына, этникалық сана-сезіміне ерекше көңіл бөлген. Сонымен қатар қазақ халқының дәстүрлі әдет-ғұрыптарының жаңа сипат алуы да суреттеледі
.

Арқалық қаласында В.В. Гриценко этнографиялық, этносоциологиялық зерттеу жұмыстарын жүргізе отырып, Солтүстік Қазақстандағы ұлтаралас неке дамуына өзінің ғылыми жұмысын арнады. 1897 жылдан 1979 жылдарға дейінгі аралықты қамтыған статистикалық мәліметтерді пайдалана отырып, бірұлтты және ұлтаралас некелерді салыстыру әдісін қолданды. Алғаш рет қаладағы отбасылардың тұрақтылығына талдау жасалды. Ұлтаралас неке тұрақтылығына әсер ететін факторларды анықтай отырып, неке тұрақтылығына әсер еткен тарихи-мәдени және әлеуметтік-демографиялық процесстерге талдау жасады
.

C.Х. Шалғынбаева қазіргі этномәдени процесстерді зерттей отырып, Алматы мен Тараз қалаларының тұрғындары арасында жүргізілген этносоциологиялық сауалнама материалдарын өз еңбегіне арқау етті. Автор дәстүрлі отбасылық рәсімдерді қарастыру барысында ішкі отбасылық қатынастағы дәстүршілдік пен жаңашылдықты ашып көрсеткен
.

Н.Ж. Шаханова «Мир традиционной культуры казахов» атты монографиясында отбасындағы салт-дәстүрлер мен әдет-ғұрыптарға кеңінен тоқталады. Бұл әдет-ғұрыптар мен салт-дәстүрлердің жасалынуын халықтың дүниетанымымен байланыстырады
. 

Этнограф зерттеуші С.П. Кульсариева өз еңбегінде балаға қатысты әдет-ғұрыптар мен бала тәрбиесін жан-жақты ашып көрсеткен. Автор еңбекте Қызылорда және Алматы облыстарындағы қазақ отбасыларын салыстыра зерттейді
.

Н.Б. Ем 1920-1990 жылдардағы Жетісу өңіріндегі көрейлердің басқа ұлттармен некеге отыруына зерттеу жұмысын арнады. Зерттеуші кәрістердің Қазақстанға депортациялану себептеріне, олардың басқа ұлттармен некеге отыруына, отбасы құрамына, ішкі отбасылық қатынасқа тоқталған
.

Неке және отбасы, отбасылық әдет-ғұрыптар мен ішкі отбасылық қатынасты зертеуде Д.Б. Ескекбаевтың мақалалары ерекше. Автор 1984-1991 жылдардағы Орынбор облысынан жиналған этнографиялық материалдарды пайдалана отырып, осы өңірдегі қазақтардың тұрмыс-тіршілігіне тоқталады. Орал өлкесін мекендеген қазақ және башқұрт этностарына тоқталады. Екеуінің неке және отбасы дәстүрлеріндегі ұқсастыққа, тілдік ортақтыққа көңіл бөледі
.

Орта Азиядағы қазақтардың отбасы мен некесін, соларға байланысты әдет-ғұрыптарын зерттеуде Б.К. Қалшабаеваның үлесі зор. Автор 2000-2002 жылдары ел арасынан жинаған мәліметтерге сүйене отырып, Қарақалпақстандағы қазақтардың қыз ұзату, келін түсіру дәстүріндегі ерекшеліктерге тоқталады. Өзбек, қарақалпақ этностарының отбасылық әдет-ғұрыптарын қазақтардың дәстүрлерімен салыстырады. Қазақтардың арасындағы құда түсу түрлеріне тоқталады. Ұзату тойының сәрсенбі, бейсенбіде белгіленетініне көңіл бөледі. Қазақтардағы отқа май құю, алауын бетке сипау сияқты ғұрыптардың өзбектерде де сақталғандығын айтады
. 

2005 жылы Ш.Ш. Уәлиханов атындағы тарих, археология және этнография институты «Қазақ халқының дәстүрлері мен әдет-ғұрыптары» атты этнографиялық мақалалар жинағының бірінші томын шығарды
. Бұл жинақ аталған институттың 2001 жылы шығарған «Обычаи и обряды казахов в прошлом и настоящем» атты зерттеу жұмысын толықтырды
. Мақалалар аймақтық ерекшеліктерге байланысты Қазақстанды түгел қамтыды. Мысалы: М. Ибраев Сарыарқа қазақтарының салт-дәстүр ерекшеліктеріне тоқталса, Ү. Қыдыралин Батыс Қазақстан, С. Әжігали мен Н. Байғабатова Жетісу қазақтары, А. Құдайбергенова мен Қ. Бекбалақ Оңтүстік Қазақстан қазақтарының әдет-ғұрпындағы ерекшеліктерді талдады.

2006 жылы Ш.Ш. Уәлиханов атындағы Тарих және этнология институты «Қазақ халқының дәстүрлері мен әдет-ғұрыптары» атты этнографиялық мақалалар жинағының екінші томын шығарды
. Еңбекте Кеңес дәуіріне дейінгі авторлар мен зерттеушілердің отбасылық қазақ салт-дәстүрлері туралы еңбектері жарияланды. Бұл кітап бірінші томның сабақтас жалғасы болып табылады. Әсіресе, біз үшін үйлену салттарына байланысты тарауы құнды болып есептелінеді.

Абдуллина А.Т. Жетісу өңірінің ауыл тұрғындары арасындағы этномәдени процесстерді зерттеді. Онда отбасы құрылымы, ішкі отбасылық қатынас, ауыл тұрғындарының мәдени жағдайы жан-жақты қарастырылған
.

З.А. Жаназарованың монографиясы «Современная семья в Казахстане и ее проблемы» деп аталады. Монография отбасының теориялық-методологиялық мәселелеріне арналған. Онда қазақ отбасыларының қазіргі жағдайына талдау жасалады. Некеге отыру мақсаттары, неке тұрақтылығына әсер ететін факторлар, ажырасу себептері, қазіргі отбасылар түрлерін толық қамтыған
. Бұл еңбек біз зерттеп отырған мәселеге әлеуметтік тұрғыдан жауап береді. Монография үш бөлімнен тұрады. Бірінші бөлімі отбасының әлеуметтік жағына арналған. Неке және отбасының жалпы теориялық негіздеріне тоқталады. Екінші бөлімінде Қазақстандағы ежелгі дәуірден қазіргі кезге дейінгі неке және отбасының жағдайы  зерттелген. Үшінші бөлім қазіргі таңдағы Қазақстандағы отбасылық мәселелерге арналған.   

